
Preschaints:
Presidi: Gabriella Binkert Becchetti, president/a
Protocol: Manuela Gross, chanzlist/a

Jachen Armon Pitsch, vicepresident/a
Leonora Leu, suprastant/a
Chasper Stuppan, suprastant/a
Riet Scandella, suprastant/a

S-chüsà: - Alexander Bott, cumischiun sindicatoria, Aita Stupan e Vito Stupan
Votants: - 37 (partecipaziun da 3.25 %)
Giasts: -  2 persunas sainza dret da vuschar

Tractandas

1. Salüd e glista da tractandas
2. Tscherna dals scrutinadurs
3. Protocol da l'ultima radunanza cumünala
4. Approvaziun dal rendaquint dal Cumün da Val Müstair pel on 2025
5. Approvaziun dal rendaquint dal Center da sandà Val Müstair pel on 2025
6. Approvaziun dal rendaquint e'l rapport da la Biosfera Val Müstair pel on 2025
7. Approvaziun dal rendaquint dal PEM pel on 2025
8. Approvaziun da la revisiun parziala da la planisaziun locala pel ingrondimaint LICO 

Müstair
9. Varia

1. Salüd / glista da tractandas

Presidenta Gabriella driva la radunanza e spordscha il salüd a las 37 votantas e votants e’ls 2 
giasts chi s’han radunats illa sala da gimnastica a Sta. Maria per la seguonda radunanza 
cumünala dal 2026, la tradiziunala radunanza dals rendaquints.

Protocol

Radunanza cumünala dals 03.06.2026

Data: 03.06.2026

Urari: 20:00 fin las 21:40

Lö: sala da gimnastica, scoula Sta. Maria

Avant co inchaminar a l’evasiun da las tractandas exprima la presidenta cha la vita in general 
e quai voul dir eir il viver insembel in üna cumünanza nun es adüna be segnà da sulai e 
manzuna la trista nouva da la mort da nos convaschin Markus Platzgummer. In algordanza al 
trapassà s’alvaintan las votantas e’ls votants da las sopchas.

La glista da tractandas vain preschantada da la presidenta e vain acconsentida cun unanimità, 
illa fuorma affischada e protramissa in mincha chasada, confuorm a l’artichel 38 da la 
constituziun cumünala.

2. Tscherna dals scrutinadurs

Sco scrutinadur vegn proponü ed elet Mario Gross-Vollenweider.

3. Approvaziun dal protocol da la radunanza cumünala dals 08.04.2026 

Tenor l’art. 29 da la constituziun cumünala sto il protocol da l’ultima radunanza, in quist cas 
quel da la radunanzas cumünala dals 08.04.2026, gnir expost per l’invista dals votants almain 
ün mais davo la radunanza, dürant 30 dis, in chasa cumünala. L’exposiziun d’eira publichada 
illas tablas d’affischa da las singulas fracziuns. Recuors nu sun entrats, uschè cha’l protocol 
vala sco acceptà. La presidenta ingrazcha a la chanzlista per la buna e cumpetenta redacziun.
 

La presidenta da ün’introducziun generala, chi po gnir resümada seguaintamaing:

Il rendaquint dal cumün da l’on 2025 serra darcheu cun ün pitschen surplü. Quist resultat es il 
früt da bleras fadias, d’üna gestiun precauta e d’üna disciplina finanziala consequenta. Malgrà 
entradas d’impostas plü bassas co previs, han expensas ponderadas pussibiltà da 
preschantar ün resultat positiv.

La suprastanza ha decis da sbodar l’edifizi dal vegl muglin a Müstair. L’edifizi d’eira in ün stadi 
deplorabel e causaiva be cuosts al cumün. Quist’expensa nu d’eira previsa i’l preventiv, ma la 
sbodada crea las premissas per la realisaziun dal futur «Pumptrack» sün quel areal.

Daspö il 2021 vegnan examinats regularmaing ils bsögns d’investiziun e las pussibiltats 
d’optimaziun. Il cumün sto investir in edifizis cumünals, chamonnas d’alp, vias cumünala e 
forestalas, indrizs tecnics ed otras infrastructuras. Eir il persunal sto pudair respuonder a las 
creschaintas pretaisas da la populaziun, dal Chantun e da la Confederaziun. Adüna daplü 
incumbenzas vegnan surdattas als cumüns, sainza dumandar chi chi paja tuot quists cuosts 
dal servezzan public implü.

Insembel cun l’economia privata es il cumün ün motor important pel svilup da la vallada. 
Perquai es necessari da cuntinuar cun investiziuns là ingio cha la lezcha permetta e da 
sviluppar strategias per l’avegnir. Quistas cumpiglian tanter oter il svilup dals abitaculs, la 
priorisaziun da las infrastructuras e l’ulteriur svilup da la zona industriala a Chassellas per 
rinforzar las entradas fiscalas. La nouva ledscha davart l’uorden dal territori limitescha però 
fermamaing las pussibiltats d’expansiun.

La presidenta accentuescha cha la politica cumünala sto guardar inavant e crear bunas 
cundiziuns per las generaziuns futuras, sainza metter in privel la stabilità finanziala dal cumün. 

4 Approvaziun dal rendaquint dal Cumün da Val Müstair pel on 2025
Affar: 2026-0167 - Rendaquint 2025 dal Cumün da Val Müstair
Nr. da decisiun: 2026-3

La liquidità es actualmaing buna e las discussiuns cullas bancas ed ulteriurs partenaris 
muossan cha’l Cumün da Val Müstair vain classifichà sco partenari credibel, stabil e fidà.

Implü exprima la presidenta ün cordial ingrazchamaint al Padrinadi Svizzer per cumüns da 
muntogna, ün special grazcha a la manadra, duonna Barbla Graf, chi va davo 42 ons d’actività 
in la meritada pensiun, al Cumün da Stäfa, al Cumün d’Opfikon, als uffizis chantunals dal 
Grischun ed a la Confederaziun per lur sustegn.

In seguit preschainta il manader da finanzas Jan Ruinatscha seis ultim rendaquint chi muossa 
il seguaint resultat: 

Quint da success (2024)

Entradas fr. 11'724'730.66 12'180'604.85

Sortidas fr. 12'197'116.99 12'163’036.58

Resultat da manaschi         fr. -  472'386.33 17'568.27

Resultat da finanziaziun fr. 474'810.92 284'978.30

Resultat operativ                 fr. 2'424.59 302'546.57

Resultat extraordinari fr. -  250'000.00

Resultat total fr.     2'424.59 52'546.57

Quint d’investiziun

Entradas fr. 1'398'211.10 1'342'301.03

Sortidas fr. 2'428’845.69 2’008'709.84

Investiziuns nettas fr. 1’030'634.59 666’408.81

Aigna finanziaziun fr. 611'436.65 842'436.65

Avanz da finanziaziun fr. -  419'236.28 176'027.38

Il büro da revisiun Gredig und Partner AG da Cuoira / Tusan ha fat la revisiun e conferma a 
man da la radunanza cumünala cha’l rendaquint preschantà po, resalv eventualas remarchas 
da la cumischiun sindicatoria, gnir acconsenti. 

Patrick Köppe, il president da la cumischiun sindicatoria, rapporta da l’aboccamaint ch’els han 
gnü cul revisur extern, cun Curdin Mayer dal büro Gredig und Partner AG. Sün quista basa 
propuonan els a la radunanza d’acceptar il rendaquint preschantà e da dar dis-charg a la 
suprastanza, cun ün ingrazchamaint per la lavur prestada dal gremi strategic ed operativ.

Decisiun:
Sainza far adöver da la discussiun accepta la radunanza il rendaquint preschantà cun 36 
vuschs da schi, e 1 abstenziun.

La presidenta ingrazcha per quist votum da la fiduzcha. Ella ingrazcha a Jan, plü inavant a sia 
collega ed a seis collegas da la suprastanza, sco eir a tuot ils impiegats dal cumün pel grond 



Radunanza cumünala dals 03.06.2026 4

ingaschamaint e per la buna collavuraziun. A la cumischiun sindicatoria, a la magistraglia sco 
eir a tuot las cumischiuns ingrazcha la presidenta per la buna collavuraziun. Plü inavant 
exprima ella il grazcha fich eir a tuot la populaziun da la Val Müstair, per la fiduzcha e l'incletta 
demuossada invers nossa lavur.

La presidenta cumünala da l’introducziun chi vain surtutta pel protocol cul seguaint cuntgnü:

Nos center da sandà, chi vain adüna darcheu manzunà illas medias sco model da success es 
confruntà sco blers oters instituts cun las sfidas dal marchà da la sandà. Davo üna prüma fasa 
d’optimissem davart üna pitschna sanaziun, ha la cumischiun strategica, insembel culla 
suprastanza cumünala decis da proseguir plü precaut. Avant co decider ulteriuras investiziuns, 
spettain la nouva strategia chantunala. Quella dess servir sco basa per evaluar la situaziun e 
definir ils prossems pass necessaris per garantir il futur dal Center da sandà Val Müstair.

In seguit preschainta Judith Fasser, administratura dal center da sandà, il rendaquint da la 
gestiun 2025. Detagls sur dal manaschi sun francats aint il rapport da gestiun, chi d’eira 
publichà cun la documainta dal invid per la radunanza cumünala. L’administratura da 
ün’infuormaziun generala sur dal manaschi, sün basa da las cifras da prestaziun 
(Leistungskennzahlen). Il deficit importa, davo avair fat las contagiuns prescrittas our dal 
chapital d’organisaziun, fr. 370'691.00 (2024 = - fr. 94'697.74). Pro posiziuns specialas, chi 
divergeschan cun l’on passà e’l preventiv, da Judith Fasser infuormaziuns da detagl.

Jon Ruinatscha, commember da la cumischiun sindicatoria, propuona, sün basa sias 
constataziuns e’l rapport sco eir la sezzüda cul büro Bezzola + Partner AG d’acceptar il quint 
preschantà cun ün ingrazchamaint a la cumischiun ed als impiegats operativs per lur 
ingaschamaint.

Decisiun:
Da la pussibiltà da far dumondas nu vain fat adöver. Cun 37 vuschs da schi, voul dir cun 
unanimità, vain il rendaquint dal Center da sandà Val Müstair pel on 2025 acceptà.

La presidenta ingrazcha in nom da la suprastanza a la manadra Judith Fasser ed a tuot il 
persunal dal center da sandà per la lavur prestada, cun üna grond’importanza pel bainstar da 
nossa populaziun sco eir da noss giasts. Ün grond grazia fich exprima ella eir a la cumischiun 
ed a la direcziun dal center da sandà.

La Biosfera Val Müstair as rechatta actualmaing imez da numerus progets. Blers da quels sun 
illa fasa da realisaziun. Cun grond plaschair surdà la presidenta il pled a David Spinnler, chi 
preschainta las cifras e rapporta davart l'andamaint da l'on 2025.

David Spinnler preschainta il rendaquint. El conferma cha’l rapport annual 2025 dal Parc da 
natüra Biosfera Val Müstair, insembel cul rendaquint dal 2025, d’eira publichà sün la pagina 

5 Approvaziun dal rendaquint dal Center da sandà Val Müstair pel on 
2025

Affar: 2026-0134 - Rendaquint 2025 dal Center da sandà Val Müstair
Nr. da decisiun: 2026-4

6 Approvaziun dal rendaquint e'l rapport da la Biosfera Val Müstair pel on 
2025

Affar: 2026-0135 - Rendaquint 2025 Biosfera Val Müstair
Nr. da decisiun: 2026-5



Radunanza cumünala dals 03.06.2026 5

d’internet dal cumün e d’eira dimena public per tuot quels chi han gnü l’interess da dar ün 
sguard süls documaints. Pro entradas da fr. 2'234'048.42 (2024 = 1'843'124.22) e sortidas da 
fr. 2'189'214.72 (2024 = fr. 2'006'995.84) resulta ün avanz da fr. 44'833.70 progets amo na 
realisats i’l 2025 (2024 = deficit da fr. 163'871.62). Implü vegn infuormà sur dals imports chi 
sun gnüts investits e las lavurs chi sun gnüdas fattas illas spartas:

- Natüra e cuntrada
- Economia e turissem
- Società
- Management e comunicaziun
- Perscrutaziun

La presidenta ha gnü contact per telefon cun Alexander Bott, commember da la cumischiun 
sindicatoria, chi conferma d’avair constatà sün basa d’ün inscunter cha la contabilità es gnüda 
fatta in ün möd correct, uschè chi’s po propuoner a la radunanza d’acceptar il rendaquint 
preschantà.

Decisiun:
Da la pussibiltà da far dumondas nu vain fat adöver. Cun 35 vuschs da schi, pro 2 na, accepta 
la radunanza il rapport annual e’l rendaquint dal 2025 da la Biosfera Val Müstair.

Eir a la Biosfera, cul manader David Spinnler, ed a tuot sias collavuraturas e collavuraturs, plü 
a la cumischiun suot il presidi da Thomas Brülisauer, ingrazcha la presidenta per la gronda 
lavur prestada e giavüscha inavant bler success.

In seis pled introductiv manzuna la presidenta cha’l PEM as rechatta quist on in üna fasa da 
grondas investiziuns. Quistas servan a rinforzar noss’independenza sül marchà d’energia. 
Scha nus rivessan in avegnir a prodüer amo daplü forza d’inviern e da magazinar quella cun 
battarias, eventualmaing eir in collavuraziun cun üna ditta interessada da s’etablir in Val 
Müstair, füssan nus sün üna fich buna via vers üna plü gronda autonomia energetica da nossa 
vallada.

L’administratur dal PEM, Enrico Tschenett, preschainta il rendaquint 2025. Cun differentas 
folias vegnan preschantadas cifras, graficas e commentars pro las gruppas dal quint da 
gestiun e dal bilantsch e congualà cul quint da l’on passà. Pro entradas da fr. 5'037'440.00 
(2024 = fr. 5'765'556.00) e sortidas da fr. 4'935’703.00 (2024 = fr. 5'716'862.00) resulta ün 
avanz da fr. 101'737.00 (2024 = fr. 48'694.00).

Enrico manzuna cha’l on da gestiun 2025 es stat pel PEM ün on cun grondas sfidas e decisiuns 
importantas pel futur. La branscha energetica as rechatta in üna fasa da müdada, cun 
pretaisas creschaintas a reguard la sgürezza dal provedimaint e la gestiun da la rait.
Ün punct central d’eira la missa our d’funcziun da la centrala Muranzina per pudair realisar la 
sanaziun previsa. Quai ha manà ad üna reducziun da l’aigna producziun d’energia ed ha 
influenzà eir il manaschi da la centrala Chasseras.
Malgrà quistas cundiziuns ha il PEM pudü serrar l’on cun ün fich bun resultat. Quai grazcha 
ad üna gestiun precauta, üna controlla consequenta dals cuosts e l’ingaschamaint dals 
collavuraturs.

Discussiun:

7 Approvaziun dal rendaquint dal PEM pel on 2025
Affar: 2026-0136 - Rendaquint 2025 PEM
Nr. da decisiun: 2026-6

- Mario Gross-Vollenweider dumonda scha’l PEM prevezza a lunga vista, la producziun 
d’energia tras la retenziun dal Rom a Valchava.

- Enrico Tschenett declera la concessiun respectivmaing la SNP cunvgnüda quella jada es 
amo valabla fin l’on 2070. Ella cumpiglia impustüt il dret da trar a nüz las auas lateralas 
dürant l'inviern sainza surdar üna quantità d'aua restanta. 
Il marchà d'energia s'ha müdà fermamaing i'ls ultims ons. Intant cha'ls predschs d'energia 
sun suvent attractivs dürant l'inviern causa la dumonda plü ota, sun ils predschs da 
marchà dürant la stà in consequenza da la producziun fotovoltaica extaisa fermamaing 
fich bass e per part dafatta negativs. Tras quai perda la producziun supplementara da stà 
vieplü valur. Davant quist fuond es la soluziun existenta our da vista d'hozindi 
specialmaing avantagiusa causa chi's po rinforzar la producziun d'inviern.
Las calculaziuns muossan perquai cha la soluziun actuala sainza integrar il Rom e cun 
mantgnair ils drets existents fin dal 2070 es la varianta la plü radschunaivla 
economicamaing ed energeticamaing.

Decisiun:
Cun 37 vusch da schi, ingünas cuntravuschs ed abstenziuns, accepta la radunanza il 
rendaquint dal PEM dal 2025.

Eir a quia exprima la presidenta ün ston grazia fich al manader da gestiun, Enrico Tschenett, 
sco eir a tuot ils collavuraturs/-as ed a la cumischiun dal PEM, suot il presidi d’Arno Lamprecht, 
per la lavur prestada e giavüscha inavant bun success.

Introducziun da la presidenta:

Chi vess cret quella jada cha la LICO ha tant success? Hoz pudaina constatar cun satisfacziun 
il svilup impreschiunant da la LICO, chi’s ha s’etablida sco üna da las plü importantas dittas in 
Europa i’l sectur da fuonds, cun üna gronda varietà da sorts, materials e culurs.
Quist success nu d’eira pussibel sainza las persunas chi han quella jada gnü il curaschi da 
sustgnair il proget e güdà a stabilir la LICO in Val Müstair. 
Per cha la ditta possa crescher inavant eir in avegnir, decidain hoz davart la revisiun parziala 
da la planisaziun locala.

In seguit preschainta il manader dal uffizi tecnic, Elio Meier la tractanda. El muossa ils plans 
dal proget, da infuormaziuns reguard la revisiun parziala da la planisaziun locala e declera ils 
prossems pass previs per la realisaziun dal proget.

Decisiun:
Da la pussibiltà da far dumondas nu vain fat adöver. Cun unanimità acceptan ils preschaints 
la revisiun parziala da la planisaziun locala pel ingrondimaint da la LICO Müstair.

Infuormaziuns da la presidenta surtut our da seis protocol:

8 Approvaziun da la revisiun parziala da la planisaziun locala pel 
ingrondimaint LICO Müstair

Affar: 2026-0115 - TR OP Erweiterung LICO Müstair
Nr. da decisiun: 2026-7

9 Varia
Affar: 2026-0006 - Varia 2026

Security cadets per Sta. Maria
Ils cadets sun dals 20.06. fin ils 16.08.2026, adüna sonda da las 09:30 fin a las 16:00 e la 
dumengia da las 10:00 fin a las 15:00 al lö per la regulaziun dal trafic.

Nouv schef pro l’ANU
Sco successur dal schef actual, sar Remo Fehr, ha il chantun Grischun elet a sar Rainer Zah 
sco nouv manader da l’Uffizi per la natüra e l’ambiaint (ANU). Rainer Zah es proprietari d’üna 
chasa da vacanzas a Sta. Maria. Nus gratulain cordialmaing per quista nouva sfida e 
giavüschain ad el ün bun cumanzamaint illa nouva funcziun a partir dals 1. Schner 2027.

Coordinatur turistic in Val Müstair
Avant ons vaina surdat a la Biosfera Val Müstair ün'incumbenza per la lavur turistica - quella 
part vegn indemnisada dal Cumün da Val Müstair. I d'eira l'idea d’avair üna persuna chi fess 
la coordinaziun tanter turissem, parc da natüra e cumün.
Quista sporta funcziuna per las attracziuns turisticas ma al cumün manca üna persuna chi 
coordinescha e lavura eir minchatant corporalmaing svess. Quistas lavurs sun fin hoz gnüdas 
fattas da l'uffizi forestal, sco per exaimpel l’organisaziun e la coordinaziun da las loipas, sendas 
etc. obain dal persunal da l'uffizi tecnic o minchatant eir coordinà da la vart da la presidenta.
L’Uffizi forestal dispuona fingià hoz da massa pac persunal per pudair accumplir sias 
incumbenzas ordinarias e nu po plü surtour sperapro eir las numerusas lavurs chi sun colliadas 
cun nossas sportas turisticas, las qualas sun però da gronda importanza per la vallada.
La TESSVM ha pudü ingaschar cun Gerald Burger ün nouv manader da progets svizzers e 
progets da la Terra Raetica, sco eir per la coordinaziun e l’organisaziun d’evenimaints da tuot 
ils geners per tuot la destinaziun. Il Cumün da Val Müstair parteciparà cun circa 30% da sia 
plazza per garantir las lavurs da coordinaziun e las incumbenzas operativas manzunadas.
Cun quista soluziun profitan tuottas duos varts. Il cumün po dispuoner d’üna persuna da 
contact e coordinaziun illa vallada sainza stuvair crear üna plazza separada cun cuosts 
elevats.
Sia plazza da lavur sarà repartida tanter il turissem a Tschierv e Scuol sco eir l’uffizi forestal. 
El cumainza sia lavur als 1. lügl 2026.

Festa dals 125 ons Pass Umbrail
La festa in onur dals 125 ons da la Via dal Pass Umbrail, organisada cumünaivelmaing da las 
societats da giuventüna da Müstair, Sta. Maria/Valchava e Tschierv, ha pudü gnir festagiada 
cun grond plaschair e sainza accidaints. Da giuven fin vegl ha la populaziun e numerus giasts 
pudü giodair quist evenimaint special.
In nom dal Cumün da Val Müstair lessa exprimer ün cordial ingrazchamaint a tuot las societats 
da giuventüna per lur enorm ingaschamaint. Las persunas involvadas han lavurà in möd 
exemplaric, han surtut gronda respunsabiltà e s’han ingaschadas intensivamaing d’october 
2025 fin a la fin da mai 2026.
Cun blers giasts, differents accumpagnamaints musicals, la partecipaziun da la scoula e la 
populaziun ha la festa pudü gnir celebrada in ün’atmosfera allegra e festiva. Quist success nu 
füss stat pussibel sainza il generus sustegn da numerus sponsurs e donaturs da la Val Müstair 
e d’utrò. Eir il sustegn cun material e prestaziuns diversas ha contribui in möd decisiv al 
success da la festa.
Ün segn positiv es stat eir il fat cha tuot la materia primara es gnüda cumprada in Val Müstair. 
Quai muossa il sustegn e la solidarità cun nossas butias ed affars indigens.
Eu less ingrazchar cordialmaing a tuot las persunas chi han contribui in qualunque fuorma al 
success da quist giubileum. Subit cha’l quint final sarà serrà, vegnan las infuormaziuns 
correspundentas publichadas i’l Mas-chalch.

In quist lö lessa eir far ün grond cumplimaint a la Scoula Val Müstair pel bellischem musical 
preschantà in occasiun da la festa. Nus ans allegrain fingià sün futuras rapreschantaziuns, chi 
sa, eventualmaing fingià illa scoula renovada. A tuot la magistraglia va ün sincer e cordial 
grazcha fich.
Sco ulteriur punct culminant ha lö ils 26 lügl 2026 ün aperitiv festiv sül Pass Umbrail. Grazcha 
a la colliaziun cun l’Auto da Posta pon persunas interessadas viagiar sül pass in möd 
cumadaivel e pachific.
Als 31.07.2026 festagiaina la Festa naziunala cul pled festiv dal cusglier federal, sar Albert 
Rösti sün Plaz Grond a Müstair. In cas da trid’ora gniss la festa manada tras illa chamonna 
Legnai a Fuldera.

- Reto Roussette dumonda il stadi actual da la sanaziun da la chasa da scoula a Müstair e 
scha’l cumün ha fingià sviluppà üna soluziun per l’avegnir da la chasa da scoula a Sta. 
Maria.

- La presidenta declera cha da la summa preventivada da fr. 6,9 milliuns sun fin uossa 
lavurs per fr. 5,5 milliuns gnüdas surdattas. Il cumün ha eir fingià pajà quints da fabrica 
per raduond fr. 1,5 milliuns. La liquidità dal cumün es pel mumaint amo buna e la Banca 
Chantunala Grischuna ha confermà cha’l cumün pudess survgnir ün impraist da CHF 5,2 
milliuns. Ultra da quai ha il cumün fingià surgni raduond fr. 500'000.00, sustegn dal Cumün 
da Stäfa e schoglimaint d’ün legat cun l’agüd dal Cumün d’Opfikon. Implü sun gnüdas 
inoltradas dumondas da sustegn al Padrinadi per cumüns da muntogna ed a fundaziuns.
Las lavurs avanzan tenor plan e la mansteranza indigena es fermamaing involvada e 
collavura fich bain. Pervi da la guerra e’l retard dal fabricat sun ils predschs per material, 
carburants e transports creschüts considerabelmaing. Perquai surpassan ils cuosts 
actualmaing il preventiv per circa 5 %. Il cumün spera però da pudair cumpensar quista 
differenza in otras parts dal proget.
La renovaziun es necessaria, causa cha diversas parts da l’edifizi as rechattan in ün stadi 
insufficiaint. Eir las nouvas prescripziuns per la protecziun cunter terratrembels 
chaschunan cuosts supplementars. Il cumün cuntinuescha a s’ingaschar per acquistar 
ulteriur sustegn finanzial. In avuost 2026 vegnan dattas ulteriuras infuormaziuns davart il 
progress dal proget.
Per l’avegnir da la chasa da scoula a Sta. Maria existan fingià diversas ideas, sco p. ex. 
la realisaziun d’üna chasa da plüssas generaziuns. I vegnan eir examinadas dumondas 
per l’ütilisaziun sco büros. Fin uossa nun exista però amo üna soluziun concreta. Eir üna 
fundaziun ha manifestà interess, ma quella giavüschess cha’l cumün surdess l’edifizi 
gratuitamaing, quai chi nu vegn in dumonda.
Dal Chantun ha il cumün surgni l’infuormaziun cha persunas cun status S allogiadas illa 
Chasa Plaz vegnan a perder quist status a partir da l’on 2027. Da quel mumaint davent 
han ellas, sco persunas svizras, il dret a sustegn social. Ils cuosts chi pudessan resultar 
da quai surpassessan però las pussibiltats finanzialas dal cumün, uschè cha la situaziun 
sto gnir examinada cun attenziun.
In connex cun l’avegnir da la Chasa Plaz pudess gnir sviluppà ün proget da NRP, 
sumgliaint al model realisà illa regiun da “l’Aletschgletscher”. Considerond cha divers 
hotels illa Val Müstair nu dispuonan da successiun, pudess ün tal proget contribuir a 
sviluppar soluziuns a lunga vista. Per quai füss important da pudair trar a nüz sustegn 
extern e persunas cun bunas colliaziuns e l’experienza necessaria.

- Arno Lamprecht remarcha cha per la Chasa Plaz exista üna sfida da finanziaziun e fa la 
proposta da transfuormar our da la chasa da scoula a Sta. Maria ün albierg da giuventüna.

- La presidenta declera cha quista proposta es fingià gnüda preschantada dal 2021 a 
l’organisaziun “Schweizer Jugendherbergen”. Displaschaivelmaing nun ha quella muossà 

interess vi dal proget. Per chattar üna soluziun adattada per l’avegnir da l’edifizi prevezza 
il cumün da realisar üna dieta cun la populaziun. L’intent es da sclerir ils bsögns existents 
e d’elavurar insembel pussiblas variantas d’ütilisaziun per la chasa da scoula.

 
 
La presidenta Gabriella Binkert Becchetti po serrar la radunanza cun ün grazia fich a tuots per 
la cumparsa, las discussiuns animadas e’l votum plain fiduzcha. La prosma radunanza sarà la 
radunanza da preventiv chi ha lö ils 25.11.2026. Implü ingrazcha ella a Beat e Rilana Solinger 
per la preparaziun da la sala. A tuots giavüscha la presidenta il bun arriv a chasa ed ün bel 
temp da stà

La presidenta: L’actuara: 

…………………………………….. …………………………………..
Gabriella Binkert Becchetti Manuela Gross


